
				এই পাতাটির মুদ্রণ সংশোধন করা প্রয়োজন। 
তৃতীয় অধ্যায় WりQ
হইল না । নিমন্ত্রিত ভদ্রলোকেরা কৈসারের মজলিসে উপস্থিত হইয়া দণ্ডায়মান রহিলেন ; কৈসার তাহাদিগকে বসিতে অনুরোধ করিলেও তাহারা বসিলেন না । ইতিমধ্যে থাইসেন কৈসারের সম্মুখে অগ্রসর হইয়া তাহার কোটের পকেট উল্টাইয়া দেখাইলেন, পকেটে টাকা-কড়ি কিছুই নাই, শূন্য পকেট !
কৈসার নিমন্ত্রিত ভদ্রলোকদের মনের ভাব বুঝিতে পারিয়া সহস্যে বলিলেন, “ওঃ, এই জন্য এ রকম করিতেছ ? তা চিন্তা নাই বাপু, আজ রাত্ৰে বিয়ার-পানে কোন খরচ লাগিবে না ।”
কৈসারের কথা শুনিয়া নিমন্বিত বিয়ার-ভক্তেরা অপেক্ষাকৃত নিরুদ্বেগ হইলেন ।
যাহা হউক, রসিক কৈসার ইংলণ্ডে গিয়া একবার বড়ই জব্দ হইয়াছিলেন। তিনি উইণ্ডসর ষ্টেসনে ট্ৰেণ হইতে অবতরণ করিলে, ইটন কলেজের ছাত্ৰমণ্ডলী তঁাহাকে অভিনন্দন করিবার জন্য র্তাহার গাড়ী হইতে ঘোড়া খুলিয়া উইণ্ডসর কাস্ল পৰ্যন্ত গাড়ীখানি টানিয়া লইয়া যাইতে উদ্যত হইল। কৈসার দেখিলেন, বক্ততা করিবার এমন একটি সুন্দর সুযোগ ত্যাগ করা যায় না। ছেলেরা গাড়ীর ঘোড়া খুলিতেছে, সেই অবসরে তিনি গাড়ীতে দাড়াইয়া বক্ততার সূত্রপাত করিলেন ; কিন্তু তিনি মুখ খুলিতে-না-খুলিতে-ছেলেরা মহা সোরগোল করিয়া গাড়ী টানিতে আরম্ভ করিল। অগত্যা তিনি গাড়ীতে ঝুপ করিয়া বসিয়া পড়িতে বাধ্য হইলেন ; তাহার মুখের বক্ততা মুখেই রহিয়া
গেল !
কৈসারের দাম্ভিকতা গগনস্পর্শী। এমন দাম্ভিক নরপতি পৃথিবীতে দ্বিতীয় আছেন কি না সন্দেহ ; হের বেবেল নামক একজন জাৰ্ম্মান গ্ৰন্থকার লিখিয়াছেন, “কৈসার মূৰ্ত্তিমান দাস্তিকতা।”

